Discursu institucional de la Presidenta de I’Academia

Tustrisimes autoridaes, sefiores académicos y académiques, amigos y ami-
gues:

Aconceydmonos, otra vuelta, el primer vienres del mes de mayu nesta Xunta
Estraordinaria que I’ Academia, como y4 ye costume de vieyo, quier compartir
colos ciudadanos y ciudadanes d’ Asturies pa celebrar el Dia de les Lletres Astu-
rianes y rindir, al empar, homenax a tolos escritores y estudiosos de la lliteratura
que trabayaron a lo llargo del tiempu pa que les lletres de nueso algamaren cu-
males importantes de desendolcu y calida. Y facémoslo simbdlicamente col aso-
leyamientu del Lletres Lliterariu 3, que cunta col sofitu economicu de CaxAstur,
y del qu’esbillaremos dellos poemes pa la so llectura publica. Munches gracies
al conceyu d’Uviéu y a los responsables del Teatru Campoamor por dexanos bo-
nalmente, afiu tres afu, esti emblematicu llugar; munches gracies a les autori-
daes y a tolos que giiei quixistis xuntavos a nds pa festexar esti dia.

Llamentablemente la gayola del festexu andbrese pola perda de recién ya pre-
matura del escritor Nel Amaro, vieyu lluchador pola dignificacion de la llingua
asturiana. Nel Amaro foi tn de los primeros autores del Surdimientu, poeta, no-

velista, dramaturgu y ensayista. Nun podemos escaecer que 1’autor mierense de-
rrompié camin na estaya teatral cola obra Xénesis o albord de la conciencia
(1978) cola que de dalguna manera emprima lo que podemos considerar como’l
nuevu teatru asturianu, allofidu ya de férmules costumistes y digldsiques; y tam-
poco que foi’l ganador, en 1991, del concursu de teatru convocdu afialmente pola
Academia col testu Antigona, por exemplu, asoleyau nesi mesmu afiu. Autor es-
perimentalista y vanguardista, siempres tuvo averdu a I’ Academia. Poro, ye pa
noés una perda inda mds doliosa y emotiva.

Na so alcordanza prestariame lleer unos versos d’ Alfredo Costafreda vertios
por Nel Amaro al asturianu:

A vegaes tu tipeste

tipeste como llancia

qu’esguila hacia I’altor

atarraquitando la sombra,

nun alcances la vitoria, pero,

silenciu escontra silenciu, lluches

v el cielu I’ambiciosu enxamds disprecia’

Llucha escontra’l silenciu na que nds siguiremos hasta algamar esa oficialida
de la llingua pola qu’elli tanto naguaba.

Acoyida del Dr. D. José Ramon Morala Rodriguez como Miembru d’Honor de
I’Academia de la Llingua Asturiana

El Dia de les Lletres acoyemos a los nuevos académicos. Nesti casu ye mo-
tivu de fonda satisfaiciéon dar la bienvenida na institucién que presido al Dr. D.
José Ramén Morala Rodriguez como Miembru d’Honor. Naciu en Palanquinos
(Lleodn), el profesor Morala fizo los sos estudios de Filoloxia Hispanica na Uni-
versidd d’Uviéu, doctordndose en 1987. Ye profesor de la Universidd de Lleon
dende 1981 y de magar I’ailu 2000 caderalgu de Filoloxia Hispanica de la mesma
universidd. Bon conocedor de la documentacién medieval del Dominiu Llin-
giifsticu Astur, sobremanera de la que cinca a la parte sur del Cordal, la so rigu-
rosa xera investigadora céntrase na variacion diacrénica y diatépica, con trabayos
axustaos sobro la llingua de los testos medievales (d’orixenes y de la domina al-
fonsina), analizando con procuru les grafies imposibles que dacuando aprucen
nellos, el 1éxicu, la toponimia como fonte pa los estudios de diacronia, el pro-
cesu de castellanizacion al sur del cordal nel sieglu Xvir y un llargu etcétera, tra-
bayos toos ellos asoleyaos en publicaciones d’estremadu calter, ente les que s’atopa
Lletres Asturianes.

! Cfr. Lletres Asturianes 24 (1987).

El Dr. Morala ta venceydu a esta Academia dende va tiempu. Foi ponente de
les Xornaes Internacionales d’Estudiu, como nes de los afios 1982, 1985 o0 2008,
dedicaes estes ultimes al I Conceyu Internacional de Historia de la Llingua As-
turiana; collabor6 nel Homenaxe al Profesor Garcia Arias (2010) con un im-
portante trabayu de lexicografia histdrica; participé como ponente nel «Cursu
d’aniciu a la investigacion dialeutal, toponimica y de tradicién oral» inxertu na
Universidd Asturiana de Branu, na so primera edicién de 2010; y ye miembru del
Conseyu de Redaicion de la revista Lletres Asturianes de magar xineru de 2011.

Con esti nomamientu de xuru que la so collaboracién sedrd entd mds grani-
ble pa esta Academia y sobremanera pa la llingua asturiana. Munches gracies,
profesor Morala, por aceutar xunite a esta institucién. Norabona y que t’afayes
ente nos.

Reconocencia a D. José Luis Rubiera Vigil («Chechu Rubiera»)

Arriendes de I’acoyida de los nuevos miembros, ye enfotu d’esta Academia
que nel Dia de les Lletres se faiga, cuando seya’l casu, reconocencia publica a per-
sones, instituciones o entidaes destacaes pol so encontu a la llingua y la cultura
d’ Asturies.

Y esti afiu la nuesa reconocencia va empobinada al xixonés D. José Luis Ru-
biera Vigil («Chechu Rubiera»), del que toos conocemos la so prestixosa carrera
como ciclista profesional. Formau na Escuela Ciclista de Les Mestes de Xix6n y
Ilueu d’una rellumante trayeutoria como deportista profesional, Chechu Rubiera
dexa’l ciclismu a lo cabero la temporada 2010, dempués de participar en 7 Giros
d’Italia, 6 Tours de France y 9 Vueltes a Espafia. Y too ello fixolo al empar que
llevaba alantre los sos estudios universitarios hasta algamar el titulu d’Inxenieru
Téunicu Industrial. El ser falante patrimonial del asturianu y defensor de la so
sobrevivencia nun foi, a lo que paez, nengin pilancu pal so desarrollu personal,
académicu y profesional. Asina, Chechu us6 siempre 1’asturianu con normalidd
y participd n’estremaos actos en defensa de la Llingua Asturiana y de la so Ofi-
cialida a lo llargo de los ultimos afios y coincidiendo colos momentos del so
mayor prestixu como deportista. Poro, I’ALLA quier da-y les gracies y facer re-
conocencia publica pol so sofitu y compromisu cola llingua y la cultura del pue-
blu asturianu.

Munches gracies, Chechu, por toles satisfaiciones que mos disti como profe-
sional y como asturianu. Aguardo que te preste.

La xera académica nesti ultimu aniu

Siendo sabedora de que la mio intervencién ha axustase a un tiempu llend4u,
nun quiero dexar de facer referencia a dellos finxos de lo que foi la xera acadé-
mica nesti dltimu afiu.

Lletres Asturianes

El llabor cientificu de I’ Academia tien la so cimera espresion, amds de nes
numberoses coleiciones qu’asoleyamos, na revista Lletres Asturianes, de la que
vien de salir el nimberu 104. Col envis d’axustala dafechamente a los parame-
tros internacionales de los apellaos indices d’impautu, que miden el so valir cien-
tificu, a lo llargo d’esti aiiu produxéronse dos importantes novedaes. D un llau,
arriquezse cola creacién d’una serie d’anexos; el primeru, de 2010, acueye en 2
volimenes, mds de mil paxines y mds de cincuenta articulos d’investigacion,
I’Homenaxe al Profesor Xosé Lluis Garcia Arias, que supon, ente otres coses, el
respaldu de munchos de los mas nomaos romanistes internacionales a la filolo-
xia asturiana; d’otru, Lletres Asturianes anuévase ufriendo un nuevu formatu y
una nueva cadarma, esterna ya interna, mas acordies colo que son les revistes
cientifiques de referencia internacional y que se pue ver ya nel nimberu 104. Y
ello como pasu previu pal so asoleyamientu dixital. Cuidamos que’l niimberu
105, que saldrd na seronda, podra tar, amds d’en soporte papel como hasta agora,
en soporte dixital, colo qu’esto significa pal espardimientu de la filoloxia astu-
riana y pa la so facilidd de consulta.

La Universidd Asturiana de Branu (UABRA)

Si va agora un afiu, nesti mesmu escenariu, dibemos anuncia de la creacién
de la Universid4 Asturiana de Branu, surdida darréu del pautu de collaboracién
ente la Universida d’Uviéu, el Conceyu de Cangas del Narcea y I’ Academia de
la Llingua Asturiana, y col sofitu de la Conseyeria d’Educacioén, giiei pueo afir-
mar que la UABRA ye una realidd tanxible. El pautu de creacién, robldu’l 1 de
xunu de 2010, espublizése nel BopA del 17-111-2011.

La uABRA, onde quedd inxertu’l programa formativu de branu de I’ ALLA, dird
pasu ente pasu enanchando les sos llendes hasta algamar les estremaes estayes del
conocimientu, venceyaes a la realidd de nueso y cola llingua asturiana como fe-
rramienta bdsica de comunicacidn.

La ufierta de la segunda edicién, nel préximu agostu, cunta, amds de coles
programaciones tradicionales (centraes nel deprendizax llingiifsticu), con otros
ocho cursos de temética estremada que van dende les nueves aplicaciones edu-
catives d’internet a la investigacion toponimica, pasando pel estudiu social, cul-
tural y artisticu del Navia-Eo, los xuegos y les tradiciones culturales asturianes,
la realid4 asturiana del sieglu xx1 analizada dende un enclin socio-econdmicu,
les nueves perspeutives de la historia d’ Asturies o les habilidaes pa trabayar la es-
presion escrita n’asturianu na Educacién Secundaria y Bachilleratu. Y xunto a
too ello y abierto a la xente de Cangas y al publicu en xeneral, I’ALLA programa
esposiciones, conferencies, meses redondes y alderiques, actuaciones musicales,

obres de teatru, de cine, enllazando asina col meyor espiritu de lo que foi la pres-
tixosa estension universitaria asturiana.

Dellos proyeutos de normativizacion y normalizacion social

Findu lo que ye’l noyu de la normativizacién llingiiistica (normes ortografi-
ques, diccionariu y gramatica), I’ Academia, col envis de dir a la gueta d’una llin-
gua cada vez mas axeitada, que pudiere valir de mediu d’espresion en cualquier
situacion, contestu y rexistru, punxo en marcha fai dalgin tiempu dos nuevos
proyeutos, la coleicion Cartafueyos Normativos'y el Centru de Terminoloxia
d’Asturies (TERMAST) al que se pue dir dende la paxina web de I’ALLA. Nesti sen
les caberes aportaciones son:

El Léxicu de los medios de comunicacion: Prensa, Radio y TV, igudu y pre-
pardu ya pa la imprenta, qu’esperamos poder ufrir bien llueu como nimberu 7 de
Cartafueyos Normativos, y que sigue al dedicau a Nomes de los paises del mundu
v de les sos capitales y xentilicios, asoleydu en 2010.

Esti nuevu cartafueyu xébrase en dos estayes. La primera refierse propiamente
al 1éxicu de la prensa, de la radio y de la TV, abarcando apartaos como la tipolo-
x{a de la prensa escrita, la organizacién y funcionamientu del periddicu, la so es-
tructura interna ya esterna, el léxicu xeneral del periddicu; la tipoloxia de les
emisores y de la programacion radiofénica, la organizacion y funcionamientu de
la radio, el Iéxicu xeneral de la radio; la tipoloxia de les canales y de la progra-
macién de TV, la organizacién y funcionamientu de la TV o’l Iéxicu xeneral de
la TV. Na segunda estaya ufrense les propuestes d’espresion y llocucion nos me-
dios de comunicacion.

Y polo que fai a TERMAST, que ye’l centru encargdu de la coordinacion xene-
ral de les xeres terminol6xiques venceyaes a la llingua asturiana, a lo llargo d’esti
afiu amestdaronse la Terminoloxia Fisica y la Terminoloxia Postal (a les estayes ya
esistentes sobro Terminoloxia Médica, Terminoloxia Matemdtica, Terminoloxia
Xuridica y Alministrativa y Términos bdsicos d’Economia y Empresa) y bien
[lueu podremos axuntar otres dos mds, la Terminoloxia del Ambitu Educativu y
los Términos Bdsicos de la Miisica, que ya tan a puntu apaecer.

En rellacién con TERMAST faigo dende equi un brinde, otra vuelta, a tolos es-
pecialistes en terminoloxia d’un campu especificu del saber pa que collaboren
con nds y mos faigan llegar les sos propuestes, col compromisu pela parte de
nueso de, llueu de la necesaria pero rapida revision, inxertales en TERMAST y po-
neles a disposicion de los usuarios na rede. Como de xuru persaben, serdn los
propios usuarios los qu’aconseyen col so usu o refugu’l que pasen o non a inxe-
rise na normativa académica.

La revista dixital CIENCIES. Cartafueyos Asturianos de Ciencia
y Teunoloxia.

Y agora prestarfame dar anuncia d’un nuevu proyeutu. Refiérome a la crea-
cion de la revista dixital cIENCIES. Cartafueyos Asturianos de Ciencia y Teunolo-
xia, que surde, con periodicidd afial y baxo la direicién del académicu Carlos
Lastra, col oxetu d’esparder socialmente los avances cientificos y teunoldxicos.
El nuesu pruyimientu ye poder presentala nes proximes Xornaes d’Estudiu que
se fairdn n’Uviéu los dies 8, 9 y 10 de payares. Nella asitidranse de mou prefe-
rente los contenios cientificos que baxo’l formatu de conferencies se desendol-
quen dientro del programa formativu de la Universidd Asturiana de Branu. El
nimberu 1 ta yd zarrdu y aguardamos con esta iniciativa dar rempuesta afaya-
diza al pidimientu que se mos fixo en 2010 dientro de les Xornaes d’Estudiu.

Hasta equi’l repasu de dalgunes de les xeres académiques que, como se dixo
enantes, surden col enfotu de facer posible que 1’asturianu seya una llingua téu-
nicamente iguada, de mou que se puea enfrentar a una situacién xuridica de nor-
malid4. Y giiei podemos afirmar que la llingua asturiana ta t€éunicamente axeitada
pa esa situacién xuridica de normalidd, pa una situacién d’oficialida.

Un encruz perimportante pal futuru de la llingua

Ye verdd que, como diciemos al emprimar, giiei 6 de mayu festexamos el Dia
de les Lletres; y a nadie se-y escapa la coincidencia col fechu del entamu de la
campaiia a les Eleiciones Autondmiques y Municipales, eleiciones que suponen
un nuevu encruz fundamental pal futuru de la llingua asturiana. Nesti sen, I’ALLA,
como institucién oficial del Principdu d’ Asturies, proclama otra vegada més la so
neutralida politica y hasta, si me dexen dicilo, la so independencia con respeutu
al poder politicu, seya esti poder del signu que seya.

Pero I’ Academia ye sabedora de la trescendencia (social, econdmica y cultu-
ral) que pal futuru d’Asturies tienen estes eleiciones y, siendo neutral, quier lo
meyor p’Asturies, sobro too nel tarrén cultural. Poro, faciendo usu del papel tu-
telar de los derechos llingiiisticos de los asturianos que-y atribuin los sos estatu-
tos fundacionales, I’ ALLA treslladé ya a toles opciones politiques la necesida d’un
tratamientu axeitdu de la politica llingiiistica nel futuru inmediatu d’ Asturies, en-
tendiendo que la defensa del derechu al usu de la llingua propia ye una cuestién
tresversal qu ha formar parte del ideariu democraticu de tolos partios, de cuales-
quier tendencia, que trabayen por y per Asturies.

(,Qué reflexdn central tien qu’apurrir I’ALLA al mundu politicu asturianu?
Cuido qu’una mui cenciella: que llueu de 35 afios d’entamdu’l procesu de recu-
peracién y, magar lo que s’apregonaba (y llamentablemente se sigue apregonando
dacuando), el marcu xuridicu qu’agora tenemos de proteicion de la llingua nun

ye abondo pa vivir llibre y cotidianamente n’asturianu. N’efeutu, los problemes
y pilancos xurden de contino cuando s’intenten exercer derechos plenos nel 4am-
bitu de la ensefianza, de la vida académica y cultural, de la participacién social,
politica y ciudadana, etc. La llingua asturiana, arriendes d’ello, y tovia nos lo diz
la UNEscO nel informe de 2010 del Atles de les Llingiies del Mundu en peligru,
cuerre un gravisimu riesgu de desapaicion a curtiu plazu si nun se tomen les mi-
dies politiques afayadices.

Darréu de lo anterior, nesti momentu tolos partios politicos conocen la es-
molicién de la institucidn que presido pola situacion llingiifstica n’ Asturies (la re-
llacionada col asturianu y col eonaviegu nel so dmbitu) y persaben que
I’ Academia nagua por una solucién que, necesariamente, ha ser asemeyada a la
que llograron abenaya los ciudadanos baleares, valencianos, catalanes, araneses,
navarros, vascos y gallegos.

Pero nés tamién sabemos que tendremos qu’actuar con determin llueu del re-
sultdu eleutoral. L.’ Academia de la Llingua Asturiana ta preparada pa la interllo-
cucioén col proximu Gobiernu d’ Asturies. Nesti sen, la sociedd asturiana tien que
tener seguranza de que, llegdu’l momentu, taremos al altor de les circunstancies;
y el Gobiernu d’ Asturies tien que saber qu’actuaremos con llealtd y buscando la
férmula constitucional mds afayadiza pa que I’exerciciu de los nuesos derechos
Ilingiifsticos nun se dixebre de la solucion constitucional escoyida poles otres co-
munidaes billingiies del Est4u.

En definitiva, I’ALLA comprométese a ayudar na busca d’una férmula xuri-
dica d’oficializacion del asturianu, asumible por tolos partios que s’asitien na
Xunta Xeneral, que garantice derechos civiles y nun imponga obligaciones a los
que nun quieran exercelos, pero que si los garantice —repito— a los que también
mos pruya exercelos en llibertd; oficializacién qu’ha ser asinamesmo razonable
dende’l puntu de vista econdmicu y planificada y gradual na so puesta en prau-
tica.

Aguardo que’l nuevu Gobiernu sepa aprovechar la esperiencia de tantos afios
d’esfuerzu y dedicacién a la recuperacion llingiiistica y cultural de 1’ Academia
de la Llingua Asturiana y tamién la esperiencia, I’esfuerzu y la dedicacién d’o-
tros coleutivos sociales y ciudadanos y de persones a titulu individual (profeso-
res, escritores, investigadores, musicos, periodistes...) pa iguar, de mou
definitivu, el marcu de sobrevivencia del idioma milenariu d’ Asturies o, lo que
ye lo mesmo, de la propia Asturies.

Y yé pa finar, dexdime que faga mios los versos de Lluis M. Ferndndez dedi-
caos a Asturies.



179

Nun t’amurnies nin llores mds
aportard un tiempo non mui
llonxanu

nel que dende la nuesa mar atldntica
un nordés xilon

llevantard esta nueche a la que tas
sometida cuantayd

tiempu entds de falsos conversos
tiempu tamién nel que los tos

bonos fios

asoleyardnte al mundo tal como yes
y sentirdnse dignos y orgullosos de
poder falate

de poder sentite, de poder amate
nesta llingua nuesa giiei esllarigada.

jPuxa Asturies!

ANA M? CANO GONZALEZ





